
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ կետի պահանջների, և ղեկավարվելով Հայաստանի Հանրապետության  կառավարության 2011 թվականի փետրվարի 10-ի N 168-Ն որոշմամբ հաստատված կարգի 3-րդ կետով` Հայաստանի Հանրապետության  կառա​վարությունը որոշում է.

1.Թույլատրել Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկին ՀՀ արդարադատության նախարարության «Արմավիր» քրեակատարողական հիմնարկի կառուցման սկզբնական պայմանագրում չներառված, սակայն չնախատեսված հանգամանքներից ելնելով սկզբնական պայմանագրի կատարման համար անհրաժեշտ դարձած  շինարարական աշխատանքներ իրականացնելու համար.

1) իրականացնել նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնման գործընթացը,

2) շինարարական աշխատանքների ձեռքբերումն իրականացնել «Գոհարիկ» սահմանափակ պատասխանատվությամբ ընկերությունից` գնման պայմանագրում նախատեսելով դրույթ, որ պայմանագրով նախատեսված կատարման ենթակա աշխատանքները Կապալառուի կողմից իրականացվելու  են 2015 թվականին, որոնք կարող են ընդունվել Պատվիրատուի կողմից՝ պայմանով, որ  դրանց դիմաց վճարումներն իրականացվելու են Հայաստանի Հանրապետության 2016 թվականի պետական բյուջեի 03.05.01 «01.Քրեակատարողական համակարգի պահպանում»  ծրագրով  նախատեսված միջոցների հաշվին,  

3) սույն որոշման 1-ին կետի 1-ին և 2-րդ ենթակետերով նախատեսվող ձեռքբերումներն իրականացնել՝ չկիրառելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված գնումների գործընթացի կազմակերպման կարգի 23-րդ կետի 1-ին ենթակետի «դ» պարբերության երկրորդ նախադասությամբ և 74-րդ կետի 1-ին ենթակետի «ա» և «բ» պարբերություններով սահմանված դրույթները:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

«Հայաս​տա​նի Հանրապետության արդարադատության նախարարության «Արմավիր» քրեակատարողական հիմնարկի կառուցման աշխատանքների գնման պայմանագիր կնքելու մասին» ՀՀ կառավարության որոշման նախագծի ընդունման

1. Անհրաժեշտությունը.

     Սույն գնումն իրականացնելու հրատապ անհրաժեշտությունը պայմանավորված է «Աջակցություն Հայաստանում արդարադատության ոլորտի բարեփոխումներին - II փուլ»  ֆինանսավորման համաձայնագրով նախատեսված Հատուկ պայմանով, համաձայն որի Արմավիր քրեակատարողական հիմնարկը անհրաժեշտ է հանձնել շահագործման մինչև 2015 թվականի ավարտը: 

    Հայաս​տա​նի Հանրապետության արդարադատության նախարարության «Արմավիր» քրեակատարողական հիմնարկի կառուցման շինարարական աշխատանքները սկսվել են 2007 թվականի հուլիսի 16-ից և շարունակվում են մինչ օրս: Հայաս​տա​նի Հանրապետության արդարադատության նախարարության «Արմավիր» քրեակատարողական հիմնարկի կառուցման շինարարական աշխատանքները ձեռք բերելու նպատակով 5 անգամ իրականացվել են շինարարական աշխատանքների գնման մրցույթներ և բոլոր  մրցույթներում հաղթող է ճանաչվել «Գոհարիկ» ՍՊԸ-ն: 

    Հաշվի առնելով, որ «Արմավիր» քրեակատարողական հիմնարկի կառուցման ընթացքում ի հայտ են եկել սկզբնական պայմանագրում չներառված, սակայն չնախատեսված հանգամանքներից ելնելով սկզբնական պայմանագրի կատարման համար անհրաժեշտ դարձած շինարարական աշխատանքներ, և ելնելով կառուցվող հիմնարկի շինարարական աշխատանքների ողջ ծավալի համար պատասխանատվություն կրելու նպատակահարմարությունից, ինչպես նաև  հիմք ընդունելով «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 2-րդ ենթակետի պահանջները, անհրաժեշտություն է առաջացել Հայաստանի Հանրապետության արդարադատության նախարարության «Արմավիր» քրեակատարողական հիմնարկի կառուցման ավարտական շինարարական աշխատանքների ձեռքբերումն իրականացնել «Գոհարիկ» սահմանափակ պատասխանատվությամբ ընկերությունից` գնման պայմանագրում նախատեսելով դրույթ, որ պայմանագրով նախատեսված կատարման ենթակա աշխատանքները Կապալառուի կողմից իրականացվելու  են 2015 թվականին, որոնք կարող են ընդունվել Պատվիրատուի կողմից՝ պայմանով, որ  դրանց դիմաց վճարումներն իրականացվելու են Հայաստանի Հանրապետության 2016 թվականի պետական բյուջեի 03.05.01 «01.Քրեակատարողական համակարգի պահպանում» ծրագրով  նախատեսված միջոցների հաշվին:
2. Ներկա իրավիճակը և խնդիրները.

     Հայաս​տա​նի Հանրապետության արդարադատության նախարարության «Արմավիր» քրեակատարողական հիմնարկի կառուցման նպատակով «Գոհարիկ» ՍՊ ընկերության հետ կնքված սկզբնական պայմանագրում ներառված աշխատանքները մոտենում են ավարտին, միևնույն ժամանակ «Արմավիր» քրեակատարողական հիմնարկի կառուցման ընթացքում ի հայտ են եկել սկզբնական պայմանագրում չներառված, սակայն չնախատեսված հանգամանքներից ելնելով սկզբնական պայմանագրի կատարման համար անհրաժեշտ դարձած շինարարական աշխատանքներ, որոնց իրականացման նպատակով ՀՀ 2016 թվականի պետական բյուջեում նախատեսվել է  հատկացնել 200,000.0 հազար դրամ գումար: Խիստ անհաժեշտություն է առաջացել այդ աշխատանքները իրականացնել 2015 թվականի ընթացքում:
      Նպատակահարմար է այդ աշխատանքներն իրականացնել «Գոհարիկ» ՍՊԸ-ի միջոցով, քանի որ լրացուցիչ աշխատանքների պայմանագիրը հնարավոր չէ տեխնիկապես կամ տնտեսապես առանձնացնել սկզբնական պայմանագրից` առանց պատվիրատուի համար նշանակալի դժվարություն ստեղծելու և որ վերոնշյալ ընկերությունն այդ բնույթի շինարարական աշխատանքների կատարման գործում  ունի 14 տարվա մասնագիտական փորձ: 

 3. Տվյալ բնագավառում իրականացվող քաղաքականությունը.

  Քրեակատարողական վարչությունը հետևողական է իր գործառույթներում որպես գերակա ուղղություն որդեգրած` կապիտալ շինարարության աշխատանքների կազմակերպման նկատմամբ, որը նպատակ  ունի նվազեցնել քրեակատարողական հիմնարկների գերբնակեցումը և ունենալ ազատազրկվածների պահման միջազգային չափանիշներին համապատասխան ՔԿ հիմնարկ:
 4. Կարգավորման նպատակը և բնույթը.

     ՀՀ կառավարության այս որոշմամբ քրեակատարողական վարչությունը նպատակ ունի «Արմավիր» քրեակատարողական հիմնարկի կառուցման ավարտական շինարարական աշխատանքների ձեռք բերման պայմանագիրը կնքել «Գոհարիկ» ՍՊԸ-ի հետ` ելնելով կառուցվող ՔԿ հիմնարկի շինարարական աշխատանքների ողջ ծավալը միջազգային բարձր որակին համապատասխան կառուցելու համար նույն շինարարի պատասխանատվություն կրելու նպատակահարմարությունից:
	

	Ցուցանիշներ 
	ընթացիկ 2015 տարի 
	Հաջորդող 3 տարիները 

	
	
	2016 
	2017
	2018

	
	Ըստ 2015թ. պետական բյուջեի  


	փոփոխությունը 2013թ. պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	0
	0
	0
	0

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


Տ Ե Ղ Ե Կ Ա Ն Ք N 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ  ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ԿԱՐԻՔՆԵՐԻ ՀԱՄԱՐ «ԱՐՄԱՎԻՐ»  ՔՐԵԱԿԱՏԱՐՈՂԱԿԱՆ ՀԻՄՆԱՐԿԻ ԿԱՌՈՒՑՄԱՆ ԱՎԱՐՏԱԿԱՆ ՇԻՆԱՐԱՐԱԿԱՆ ԱՇԽԱՏԱՆՔՆԵՐԻ ԳՆՄԱՆ ԸՆԹԱՑԱԿԱՐԳԻ ՀԱՍՏԱՏՄԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության արդարադատության նախարարության «Արմավիր»  քրեակատարողական հիմնարկի կառուցման ավարտական շինարարական աշխատանքների գնման ընթացակարգի հաստատման մասին» Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունելու անհրաժեշտությունը բացակայում է:

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ  ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ԿԱՐԻՔՆԵՐԻ ՀԱՄԱՐ «ԱՐՄԱՎԻՐ»  ՔՐԵԱԿԱՏԱՐՈՂԱԿԱՆ ՀԻՄՆԱՐԿԻ ԿԱՌՈՒՑՄԱՆ ԱՎԱՐՏԱԿԱՆ ՇԻՆԱՐԱՐԱԿԱՆ ԱՇԽԱՏԱՆՔՆԵՐԻ ԳՆՄԱՆ ԸՆԹԱՑԱԿԱՐԳԻ ՀԱՍՏԱՏՄԱՆ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

          «Հայաստանի Հանրապետության արդարադատության նախարարության «Արմավիր» քրեակատարողական հիմնարկի կառուցման ավարտական շինարարական աշխատանքների գնման ընթացակարգի հաստատման մասին» Հայաստանի Հանրապետության կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում ծախսերի և եկամուտների ավելացում չի նախատեսվում։
